
    Yeni Azərbaycan Partiyası Nax-
çıvan Şəhər Təşkilatı Azərbaycan
Respublikasının dövlət müstəqil-
liyinin bərpasının 27-ci ildönümünə
həsr olunmuş “Ümummilli lider
Heydər Əliyev və müstəqil Azər-
baycan” mövzusunda elmi-praktik
konfrans keçirib. Tədbiri giriş sözü
ilə Yeni Azərbaycan Partiyası Nax-
çıvan Şəhər Təşkilatının sədri, Nax-
çıvan Muxtar Respublikası Ali
Məclisinin deputatı Elman Cəfərli
açıb.
     Təşkilatın sədr müavini, Heydər
Əliyev Muzeyinin direktoru, Azər-
baycan Respublikasının Əməkdar
mədəniyyət işçisi Ramil Orucəliyev
“Naxçıvandan başlanan müstəqil
dövlət quruculuğu” mövzusunda
çıxış edərək bildirib ki, ümummilli
lider Heydər Əliyevin 1990-cı il
iyulun 22-də Moskvadan doğma
Naxçıvana qayıdışı müasir tarixi-
mizin son dərəcə ağır və mürəkkəb
dövründə dövlətçiliyimizin xilasının
başlandığı gün və mühüm tarixi

hadisədir. Bu qayıdış Vətənin mə-
şəqqətli və böhranlı günlərində ob-
yektiv tarixi zərurətin və istiqlalımız
naminə ali missiyanın təntənəsinə
çevrildi. Bu tarixi missiya, ilk növ-
bədə, 1990-cı il noyabrın 17-də ulu
öndər Heydər Əliyevin sədrliyi ilə
keçirilən Naxçıvan MSSR Ali So-
vetinin ilk sessiyasının qəbul etdiyi
mühüm qərarlarda özünü göstərdi.
    Qeyd olunub ki, 1991-ci il sen -
tyabrın 3-də Naxçıvan Muxtar Res-
publikası Ali Məclisinin fövqəladə

sessiyasında muxtar res-
publika Ali Məclisinin
Sədri seçilən ümummilli
liderimiz öz fəaliyyəti
ilə bir daha sübut etdi
ki, müstəqilliyimizin qo-
runması və əbədiləşdi-
rilməsi onun siyasi ide-
yalarının əsasını təşkil
edir. 1991-ci il dekabrın

16-da Heydər Əliyevin təşəbbüsü
ilə Naxçıvan Muxtar Respublikası
Ali Məclisinin qəbul etdiyi
“31 dekabr Dünya Azərbaycan
Türklərinin Həmrəylik və Birlik
Günü haqqında” qərarla bu gün
artıq yüksəliş mərhələsini yaşayan
bütün dünya azərbaycanlılarının
vahid bayraq altında birləşməsinin
əsası qoyuldu, 1992-ci il noyabrın
21-də Naxçıvan şəhərində qısa
müddətdə ümumxalq və dövlətçilik
partiyasına çevrilmiş Yeni Azər-

baycan Partiyası yaradıldı. Naxçı-
vanda taleyüklü tarixi qərarların
qəbul edildiyi bir vaxtda ölkəmizdə
naşı, səriştəsiz rəhbərlərin yarıtmaz
siyasəti vətəndaş müharibəsinə,
milli dövlətçiliyimizin real məhv -
olma təhlükəsi ilə üz-üzə qalmasına
səbəb oldu. Məhz bu zaman xalqın
təkidli tələbi ilə siyasi hakimiyyətə
qayıdan görkəmli şəxsiyyət Heydər
Əliyevin sayəsində Azərbaycanda
əmin-amanlıq bərqərar edildi,
 ölkəmiz çiçəklənmə dövrünə qədəm
qoydu.
    Diqqətə çatdırılıb ki, dahi
 şəxsiyyətin siyasi xəttinin layiqli
davamçısı ölkə başçısı cənab İlham
Əliyevin rəhbərliyi altında bu gün
müstəqilliyimizin siyasi və iqtisadi
sütunları getdikcə möhkəmlənir.
Azərbaycan artıq həm siyasi, həm
də iqtisadi cəhətdən dünyanın qüd-
rətli dövlətlərindən birinə çevrilib.

Zamanın sınağından uğurla çıxmış
Heydər Əliyev siyasəti bu gün Nax-
çıvanda da qətiyyətlə davam etdirilir.
Məhz Heydər Əliyev siyasətinə sə-
daqətin ifadəsidir ki, Naxçıvan Mux-
tar Respublikası blokadanın çətin-
liklərini aşıb, böyük tərəqqiyə
 qovuşub. 
    Tədbirdə Yeni Azərbaycan Par-
tiyası Naxçıvan Şəhər Təşkilatı
Gənclər Birliyinin üzvü, Naxçıvan
Dövlət Universitetinin Tarix ixtisası
üzrə II kurs tələbəsi Münəvvər
Ələkbərova “Müstəqil Azərbaycan
ümummilli lider Heydər Əliyevin
şah əsəridir”, Yeni Azərbaycan Par-
tiyası Naxçıvan Şəhər Təşkilatı
İdarə Heyətinin üzvü, Naxçıvan
Müəllimlər İnstitutunun Pedaqogika
və psixologiya kafedrasının baş
müəllimi Çapay Quliyev “Azər-
baycançılıq məfkurəsi dövlət müs-
təqilliyimizin əbədiliyinin elmi-
 nəzəri əsası kimi” mövzularında
çıxış ediblər.  

- Nail ƏSGƏROV

“Ümummilli lider Heydər Əliyev və müstəqil Azərbaycan”
mövzusunda elmi-praktik konfrans keçirilib

    Azərbaycan Respublikasının, Tür-
kiyə Cümhuriyyətinin və İran İslam
Respublikasının bir sıra universi-
tetlərinin nümayəndələrinin iştirakı
ilə Naxçıvan Dövlət Universitetində
keçirilən 14-cü beynəlxalq elmi kon-
fransı giriş sözü ilə ali təhsil ocağının
rektoru, AMEA-nın müxbir üzvü
Saleh Məhərrəmov açıb. 
     Çankırı Karatekin Universitetinin
prorektoru, professor Murad Arı elek-
trik enerjisinin əldə olunmasından,
yüksəksürətli elektrik xətlərinin fəa-
liyyət mexanizmindən danışıb. Gə-
ləcək perspektivləri dəyərləndirən qo-
naq bildirib ki, ötürücü infrastrukturun
təkmilləşdirilməsi və müasirləşdiril-
məsi istiqamətində həyata keçirilən
tədbirlər enerji sisteminin dayanıqlığını
möhkəmləndirməklə yanaşı, regional
əməkdaşlıq və kommersiya əlaqələri
üçün texniki imkanların genişləndi-
rilməsinə də şərait yaradacaq.
     AMEA-nın Fizika İnstitutunun
dosenti Kamil Qurbanov energetiklərin
konfransının ilk dəfə 2002-ci ildə ke-
çirildiyini diqqətə çatdırıb, İran, Tür-
kiyə, Norveç, Rumıniya, İspaniya və
başqa ölkələrdə də baş tutan bu cür
tədbirlərin muxtar respublikada təş-

kilindən məmnunluq duydu-
ğunu bildirib. Enerji sahəsində
Türkiyə ilə əlaqələrin perspek-
tivlərindən danışan Kamil Qur-
banov vurğulayıb ki, Türkiyə
enerji sistemi ilə Azərbaycanın
Naxçıvan Muxtar Respublikası
arasında əlaqə birbaşa, Azər-
baycanla isə Gürcüstan vasitəsi

ilə həyata keçirilir.
    Türkiyənin Ankara şəhərindəki
Qazi Universitetinin professoru Cen-
giz Taplamacıoğlu qeyd edib ki,
konverter texnologiyalarının paralel
inkişaf etməsi ilə əlaqədar olaraq
dünyada, o cümlədən Türkiyədə yük-
səkgərginlikli birbaşa cərəyan xət-
lərinin istifadəsi sürətlə artır. Professor
ölkələrarası elektrik enerjisi verilməsi
prosesində itkilərin azaldılmasının
əhəmiyyətini vurğulayıb.
    Enerjinin ixracı məsələləri, tə-
minatı və təhlükəsizliyindən bəhs
edən İran İslam Respublikasının nü-
mayəndəsi Hadi Sadeghi dəyişən
gərginliklə müqayisədə enerjinin sa-
bit gərginliklə ötürülməsinin bir sıra
üstünlükləri olduğunu diqqətə çat-
dırıb. O, enerjinin daha uzaq məsa-
fələrə ötürülməsi üçün sabit cərəyan
sistemlərindən istifadənin mümkün-
lüyü barədə fikirlər səsləndirib.
    Qeyd edək ki, AMEA-nın Fizika
İnstitutundan gələn nümayəndə he-
yətinin üzvləri Naxçıvan Dövlət Uni-
versitetinin Memarlıq və mühəndislik
fakültəsinin Elektroenergetika mü-
həndisliyi ixtisasında dərs keçiblər. 

Səadət ƏLİYEVA 

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

    Naxçıvan Muxtar Respublikası
Səfərbərlik və Hərbi Xidmətə Ça-
ğırış üzrə Dövlət Xidmətində gənc -
lərin müddətli həqiqi hərbi xidmətə
yola salınması mərasimi keçirilib.
    Əvvəlcə Azərbaycan Respubli-
kasının Dövlət Himni səsləndirilib.
    Tədbiri Naxçıvan Muxtar Res-
publikası Səfərbərlik və Hərbi Xid-
mətə Çağırış üzrə Dövlət Xidməti
rəisinin müavini, mayor Cavid
Məmmədov açıb. 
    Mərasimdə Naxçıvan Muxtar
Respublikası Müharibə, Əmək, Si-
lahlı Qüvvələr və Hüquq-Mühafizə
Orqanları Veteranları Şurasının sədr
müavini Sultan İsmayılov, ədliyyə
nazirinin müavini Emin Səfərov,
gənclər və idman nazirinin müavini
Mirməcid Seyidov, təhsil nazirinin

müavini Ovni Muradov çıxış edərək
əlamətdar hadisə münasibətilə ça-
ğırışçıları və onların valideynlərini
təbrik ediblər. 
    Valideyn Əzizağa Məmmədov
övladının hərbi xidmətə yola sa-
lınmasından böyük qürur hissi ke-
çirdiyini bildirib, çağırışçı gənclərə
xoş arzularını çatdırıb.
    Çağırışçılar adından çıxış edən
Elvin Şirinov Vətənə şərəflə xidmət
edəcəklərinə, Azərbaycan əsgəri
adını ləyaqətlə qoruyacaqlarına söz
verib. 
    Naxçıvan Muxtar Respublikası
Səfərbərlik və Hərbi Xidmətə Ça-
ğırış üzrə Dövlət Xidmətinin rəisi,
general-mayor Səxavət Salmanov

bildirib ki, “Azərbaycan Respubli-
kası vətəndaşlarının 2018-ci il ok -
tyabrın 1-dən 30-dək müddətli hə-
qiqi hərbi xidmətə çağırılması və
müddətli həqiqi hərbi xidmət hərbi
qulluqçularının ehtiyata buraxılması
haqqında” Azərbaycan Respublikası
Prezidentinin 2018-ci il  4 sentyabr
tarixli Sərəncamının icrası ilə əla-
qədar muxtar respublikamızda ça-

ğırışçıların təntənəli surətdə
hərbi xidmətə yola salınması
mərasimləri başlanıb. 

Xidmət rəisi qeyd edib ki,
ölkəmizdə bütün sahələr üzrə
əldə edilən nailiyyətlər ordu-
muzun da hərtərəfli inkişafına
və güclənməsinə səbəb olub.

Bu gün Azərbaycanın, eyni zamanda
onun ayrılmaz tərkib hissəsi olan
Naxçıvan Muxtar Respublikasının
təhlükəsizliyini sayıqlıqla müdafiə
edən müasir və güclü ordumuz var.
Ölkəmizin hərbi qüdrətinin yüksəl-
məsi Silahlı Qüvvələrimizin istənilən
anda işğal altında olan torpaqlarımızı
azad etməsinə imkan verir. Eyni
zamanda hərbi hissələrdəki müasir

şərait, şəxsi heyətin mənəvi-psixoloji
hazırlığına göstərilən diqqət çağırışçı
gənclərdə də böyük ruh yüksəkliyi
yaradır. 
    Xidmət rəisi hərbi xidmətə yola
düşən çağırışçıların valideynlərini
və yaxınlarını təbrik edib, əmin ol-
duğunu bildirib ki, övladları ordu
sıralarında ləyaqətlə xidmət keç-
məklə, torpaqlarımızın keşiyində
ayıq-sayıq dayanmaqla onların ba-
şını uca edəcəklər. 
    Mərasim Azərbaycan Respubli-
kasının Dövlət Himninin səsləndi-
rilməsi ilə başa çatıb.
    Qeyd edək ki, həmin gün Şahbuz
və Sədərək rayonlarında da gənclərin
hərbi xidmətə yola salınması mə-
rasimləri keçirilib.

Xəbərlər şöbəsi

Gənclər hərbi xidmətə yola salınır

    Müsahibələrdə iştirak edən 123
namizəddən 64-ü keçid balını top-
layaraq müvəffəqiyyət qazanmışdır.
Qanunvericiliyə uyğun olaraq keçid
balını toplamış 56 namizədin sə-
nədləri dövlət orqanlarına göndə-
rilmiş və onlar müvafiq vəzifələrə
təyin edilmişlər. Komissiyada 45
namizəd tərəfindən vakant aparat
rəhbəri, şöbə müdiri və sektor mü-
diri vəzifələrinin tutulması üçün
test imtahanları keçirilmiş, onlardan
18-i müvəffəqiyyət qazanmışdır. 
    Dövlət orqanları tərəfindən döv-
lət qulluğuna dair qanunvericiliyin
düzgün tətbiqinə nəzarət edilmiş,
qanunvericiliyə uyğun olmayan
1 qərar ləğv etdirilmişdir.
    Naxçıvan Muxtar Respublika-
sının dövlət orqanlarının 16 mətbuat
xidməti əməkdaşı ödənişsiz attes-
tasiyaya cəlb olunmuş, onlardan
13-ü uğur qazanaraq attestasiyanın
esse mərhələsində iştirak etmək
hüququ qazanmışdır. Komissiya tə-
rəfindən dövlət orqanlarında mət-
buat və ictimaiyyətlə əlaqələr üzrə
7 vakant baş məsləhətçi vəzifəsinin
tutulması üçün 1 iyun 2018-ci il
tarixdə elan edilmiş müsabiqənin
test imtahanı mərhələsində 20 nəfər
iştirak etmiş, onlardan 5-i keçid
balını toplamışdır. Esse mərhələ-
sində iştirak edən 5 namizəddən
4-ü yüksək nəticə göstərərək dövlət

qulluğuna qəbul edilmişdir.
    Naxçıvan Muxtar Respublikasının
dövlət ümumi təhsil müəssisələrində
çalışan müəllimlərin bilik və baca-
rıqlarının qiymətləndirilməsinin apa-
rılması üçün keçirilən test imtahan-
larında 390 müəllim iştirak etmiş,
onlardan 332-si keçid balını topla-
mışdır. Müəllimlərin dövlət ümumi
təhsil müəssisələrinə işə qəbulu üçün
17 iyul 2018-ci il tarixdə elan edilmiş
müsabiqədə 165 vakant vəzifənin
tutulması üçün 518 namizəd iştirak
etmiş, keçid balını toplamış 123 na-
mizədin sənədləri təyinat üçün Nax-
çıvan Muxtar Respublikası Təhsil
Nazirliyinə göndərilmişdir.
    Komissiya tərəfindən dövlət qul-
luğunun xüsusi növünə aid dövlət
orqanlarında xidmətə qəbulla əla-
qədar elan edilmiş müsabiqələrin
test imtahanları keçirilmiş, muxtar
respublika Prokurorluğunda, Daxili
İşlər və Vergilər nazirliklərində,
Dövlət Miqrasiya Xidmətində, Döv-
lət Gömrük Komitəsində vakant
vəzifələrin tutulması üçün müsa-
biqələrdə iştirak edən 344 nami-
zəddən 106-sı test imtahanlarında
müvafiq keçid balını toplamışdır.
     Ötən dövrdə komissiyanın test
bazasının yeni suallarla zənginləş-
dirilməsi və testlərin ekspertizasının
davam etdirilməsi diqqətdə saxla-
nılmış, test bazasında olan suallar

qanunvericiliyə edilən dəyişikliklərə
uyğunlaşdırılmış, 4075 yeni test tap-
şırığı tərtib edilərək ekspertizadan
keçirilmiş və test bankına əlavə olun-
muşdur. Eyni zamanda müəllimlərin
işə qəbulu və diaqnostik qiymətlən-
dirilməsinin aparılması məqsədilə 6
minə yaxın sual alınaraq test bankına
yazılmışdır. Yeni Əsasnaməyə uyğun
olaraq dövlət qulluğuna qəbul olmaq
istəyən 191 namizədin iştirakı ilə
hazırlıq kursları təşkil edilmişdir.
Həmçinin komissiya tərəfindən ke-
çirilən sınaq imtahanlarında, ümu-
milikdə, 448 nəfər iştirak etmişdir.
    Komissiyanın rəsmi internet say-
tının internet portalına çevrilməsi
istiqamətində işlər görülmüşdür. Bu
da namizədlərin komissiyaya gəl-
mədən, əlavə sənəd təqdim etmədən
“şəxsi kabinet” vasitəsi ilə internet
üzərindən qeydiyyatdan keçməklə
test və müsahibələrdə iştirak etmə-
lərinə şərait yaradacaqdır. Dövlət
qulluğu sahəsində qəbul edilmiş
normativ-hüquqi aktların dövlət qul-
luqçuları tərəfindən öyrənilməsi ilə
bağlı maarifləndirici tədbirlər he-
sabat dövründə diqqət mərkəzində
saxlanılmış, keçirilən seminarlarda
291 məsul şəxs iştirak etmişdir.

Naxçıvan Muxtar Respublikası 
Ali Məclisinin Sədri yanında 

Dövlət Qulluğu Məsələləri üzrə 
Komissiyanın mətbuat xidməti

Dövlət qulluğuna qəbul şəffaflıqla aparılır

    Naxçıvan Muxtar Respublikası Ali Məclisinin Sədri yanında Dövlət Qulluğu Məsələləri üzrə Komissiya
2018-ci ilin 9 ayında fəaliyyətini qanunvericiliyin tələblərinə uyğun qurmuş, dövlət qulluğuna qəbul mər-
kəzləşdirilmiş qaydada müsabiqə və şəffaflıq əsasında keçirilmişdir. 2018-ci il 5 mart tarixdə elan edilmiş
müsabiqəyə 35 dövlət orqanından 294 vakant vəzifə çıxarılmış, həmin vəzifələrin tutulması üçün 395
sənəd təqdim edilmişdir. 

“Elektroenergetika mühəndisliyinin texniki və fiziki poblemləri”
mövzusunda beynəlxalq elmi konfrans

    1993-cü ildə ümummilli lider  Heydər
Əliyevin ölkə rəhbərliyinə qayıdışından
sonra siyasi böhran və iqtisadi tənəzzül
qısa zaman ərzində aradan qaldırılmış,
ictimai-siyasi sabitlik bərqərar olmuş,
iqtisadiyyatda mövcud geriləmə dayan-
dırılmış və yeni inkişaf mərhələsinin
əsası qoyulmuşdur. Keyfiyyətcə yeni
inkişaf mərhələsinə qədəm qoyan Azər-
baycanda ulu öndərin uğurla həyata ke-
çirdiyi sosial-iqtisadi siyasət bütün sa-
hələr üzrə inkişafı təmin etməklə yanaşı,
yoxsulluğun azaldılması üçün də ciddi
zəmin yaratmış, yoxsulluq səviyyəsinin
minimum həddə endirilməsi istiqamə-
tində ardıcıl tədbirlər görülmüşdür. Azər-
baycan Respublikasının Prezidenti cənab
İlham Əliyev tərəfindən yoxsulluqla
mübarizə əsas istiqamət elan edilərək
əhalinin sosial müdafiəsinin gücləndi-
rilməsi, ölkədə yoxsulluğun tamamilə
aradan qaldırılması istiqamətində ardıcıl
və məqsədyönlü tədbirlər həyata keçirilir. 
    Naxçıvan Muxtar Respublikasında
da həyata keçirilən davamlı iqtisadi is-
lahatlar iqtisadiyyatın dinamik inkişafına,
makroiqtisadi göstəricilərin artımına,
əhalinin rifah halının əhəmiyyətli də-
rəcədə yaxşılaşmasına əlverişli şərait
yaradır. Naxçıvan Muxtar Respublikası
Аli Məclisi Sədrinin 2014-cü il 1 sen -
tyabr tarixli Sərəncamı ilə təsdiq edilmiş
“Naxçıvan Muxtar Respublikasının
2014-2018-ci illərdə sosial-iqtisadi in-
kişafı Dövlət Proqramı”nın icrası bu
sahədə görülən işlərin davamlılığını tə-
min etmiş, muxtar respublikanın iqtisadi
cəhətdən daha da qüdrətlənməsinə yeni
imkanlar yaratmışdır.
    Naxçıvan Muxtar Respublikası Ali
Məclisi Sədrinin 2016-cı il 11 yanvar
tarixli Sərəncamı ilə təsdiq edilmiş
“2016-2020-ci illərdə Naxçıvan Muxtar
Respublikasında əhalinin məşğulluğunun
artırılması üzrə Dövlət Proqramı” məş-
ğulluq siyasətinin əsaslarını müəyyən
etməklə əhalinin məşğulluğunun artı-
rılması istiqamətində həyata keçirilən
tədbirlərin davamlılığının təmin edil-
məsində, müasir iqtisadi reallıqlar nəzərə
alınmaqla əmək ehtiyatlarının əmək ba-
zarına uyğunlaşdırılmasında və işaxta-
ranların, o cümlədən sosial müdafiəyə
xüsusi ehtiyacı olan şəxslərin məşğul-
luğunun artırılmasında mühüm əhəmiy-
yətə malikdir.
    Dövlət proqramının icrası ilə bağlı
muxtar respublikanın əmək bazarında
tələb və təklifin müəyyənləşdirilməsi
məqsədilə mütəmadi təhlillər aparılır,
müxtəlif peşə istiqaməti üzrə kadrlara
olan tələbatı müəyyənləşdirmək məq-
sədilə müəssisələrdə sorğular keçirilir.
Bununla yanaşı, kompleks məşğulluq
tədbirləri, o cümlədən əmək yarmarka-
ları, əmək bazarının tələblərinə uyğun
peşə hazırlığı kursları təşkil olunur.
    Muxtar respublikada son 10 ildə sa-
hibkarlıq fəaliyyəti genişlənmiş, yeni
istehsal müəssisələri fəaliyyətə başlamış,
sənaye sahəsində 7,9, kənd təsərrüfatında
3,7, əsas kapitala yönəldilən investisi-

yalarda 4,5, informasiya və rabitə sekto -
runda 3,1 dəfə artım olmuşdur. Bu dövr-
də 40 min 890 yeni iş yeri açılmış,
əməkhaqqı 2,7 dəfə artmışdır.
    Sosial-iqtisadi sahədə həyata keçirilən
islahatlar nəticəsində sosial müdafiəyə
ehtiyacı olan insanlara, o cümlədən əlil-
lərə, şəhid ailələrinə, tənha ahıllara, ha-
belə sağlamlıq imkanları məhdud uşaq-
lara göstərilən sosial xidmətlərin həcmi
və keyfiyyəti əhəmiyyətli dərəcədə yük-
səlmiş, bu istiqamətdə həyata keçirilən
tədbirlər fasiləsiz xarakter almışdır. Sağ-
lamlıq imkanları məhdud şəxslərin rea-
bilitasiyası məqsədilə də bir sıra tədbirlər
görülmüşdür. 2018-ci ilin 9 ayında 384
sağlamlıq imkanları məhdud şəxsə sa-
natoriya və müalicə pansionatlarına
göndəriş verilmiş, 218  nəfər texniki
reabilitasiya vasitələrilə təmin edilmiş,
34 nəfərin ölkə dахilində müаlicəsinə,
47 nəfərin sоsiаl-məişət şərаitinin yах-
şılаşdırılmаsına köməklik olunmuş,
150 nəfərə isə protez-ortopedik xidmət
göstərilmişdir.
    Müharibə əlillərinin sosial müdafiə-
sinin gücləndirilməsi də diqqət mərkə-
zindədir. Azərbaycan Respublikasının
suverenliyi və ərazi bütövlüyünün mü-
dafiəsi zamanı, Çernobıl Atom Elektrik
Stansiyasında baş verən qəzanın nəti-
cələrinin aradan qaldırılmasında iştirak
edərək sağlamlıq imkanları məhdudla-
şan, 1941-1945-ci illər müharibəsi əlilləri
və onlara bərabər tutulan şəxslərdən
460 nəfəri minik avtomobili ilə, 211
əlil və şəhid ailəsi mənzil və fərdi
yaşayış evi ilə təmin olunmuşdur.
    Aztəminatlı ailələrin sosial problem-
lərinin həlli, onların yaşayış səviyyəsinin
yaxşılaşdırılması məqsədilə 2006-cı ildən
ötən dövr ərzində aylıq gəlirləri ehtiyac
meyarından aşağı olan ailələrə ünvanlı
dövlət sosial yardımı ödənişi həyata ke-
çirilmişdir. Ehtiyac meyarının davamlı
olaraq artmasına baxmayaraq, sosial
yardım alan əhalinin sayı ilbəil azalmışdır.
Buna səbəb muxtar respublikada yara-
dılan yeni iş yerləri hesabına aztəminatlı
ailələrdə əmək qabiliyyətli ailə üzvlərinin
fəal əməyə və özünüməşğulluq proqra-
mına cəlb olunmasıdır. Ailə əməyinə
əsaslanmaqla uzun müddət ünvanlı dövlət
sosial yardımı alan 92 aztəminatlı ailəyə
fərdi təsərrüfatlarını qurmaq üçün iri-
buynuzlu və xırdabuynuzlu mal-qara
verilmiş, 2 şəxsə  fərdi xalçaçılıq fəa-
liyyəti üçün, cəzaçəkmə  müəssisəsindən
azad olunan 1 şəxsə isə arı yeşiklərinin
 hazırlanması üçün avadanlıqlar və
materiallar  təqdim edilmişdir. 
    Muxtar respublikada iqtisadi və sosial
əhəmiyyətli infrastruktur layihələrinin
icrası, məşğulluq səviyyəsinin yüksəl-
dilməsi, sosial xidmətlərin həcminin və
keyfiyyətinin artması, makroiqtisadi
sabit liyin ilbəil qorunub saxlanması bü-
tün sahələrin davamlı inkişafını bundan
sonra da təmin edəcəkdir.

Birləşmiş Millətlər Təşkilatının 1992-ci il 22 dekabr tarixli qərarı ilə
17 oktyabr dünyada Yoxsulluqla Beynəlxalq Mübarizə Günü kimi qeyd
olunur.

Muxtar respublikada aztəmi-
natlı ailələrin məşğulluğunun tə-
min edilməsi istiqamətində hə-
yata keçirilən tədbirlər bu qə-
bildən olan insanların həyat şə-
raitinin yaxşılaşdırılmasında mü-
hüm rol oynayır. Bu məqsədlə
keçirilən növbəti tədbirdə Nax-
çıvan Muxtar Respublikası əmək
və əhalinin sosial müdafiəsi naziri
Cavid Səfərov çıxış edərək mux-
tar respublikada aztəminatlı ailə -
lərə göstərilən dövlət qayğısı,
onların sosial reabilitasiyası və
məşğulluğunun təmin olunması
istiqamətində görülən işlər barədə
danışıb. 
    Bildirilib ki, ailə əməyinə
əsaslanan fərdi təsərrüfatların
yaradılması istiqamətində həyata

keçirilən tədbirlərin davamı
olaraq Ali Məclis Sədrinin
tapşı rığı ilə uzun müddət ün-
vanlı dövlət sosial yardımı
alan və fərdi təsərrüfatlarını
qurmaq üçün müraciət edən
ailələrə köməklik göstərilməsi
nəzərdə tutulub. Verilən tapşı-
rığın icrası ilə əlaqədar müraciət
edənlər içərisində Şərur, Babək,
Ordubad və Sədərək rayonları
üzrə, ümumilikdə, 15 aztəminatlı
ailə müəyyən edilib. Həmin ailə -
lərdən 14-nə yanında balası olan
iribuynuzlu, birinə isə 10 xırda-
buynuzlu heyvan verilib.
    Qeyd edək ki, 2018-ci ilin
ilk 9 ayı ərzində  ailələrin sosial
müdafiəsinin yaxşılaşdırılması
məqsədilə 95 aztəminatlı  ailənin

özünüməşğulluğu təmin edilib.
Bu da ailələrin sosial vəziyyət-
lərinin yaxşılaşdırılmasına müs-
bət təsirini göstərib. 
    Sonra aztəminatlı ailə təm-
silçilərinə verilən mal-qara ilə
bağlı sənədlər təqdim olunub.
    Babək rayonunun Zeynəddin
kənd sakini Həbibə Əliyeva gös-
tərilən qayğıya görə minnətdar-
lığını bildirib. 

- Ramiyyə ƏKBƏROVA

    Ötən dövrdə muxtar respub-
likamızın bütün bölgələrində
özünü məşğulluğu belə fəaliyyət
növü ilə təmin edən yüzlərlə ailə
təsərrüfatı fəaliyyətə başlamışdır.
Dövlət tərəfindən güzəştli şərt-
lərlə kreditlərin verilməsi, əldə
olunan məhsulun satışı üçün ya-
radılmış şərait təsərrüfat sahib-

lərini daha da ruhlandırmışdır.
Bu yazıda haqqında bəhs edə-
cəyimiz ailə təsərrüfatı sahibi də
muxtar respublikada yaradılmış
şəraitdən lazımınca yararlanaraq
öz təsərrüfatını quran və ildən-
ilə genişləndirən zəhmətkeş in-
sanlardan biridir. Daxili bazarı
sağlam, ekoloji təmiz kənd tə-
sərrüfatı məhsulları ilə təmin et-
məyi qarşısına məqsəd qoymuş
həmsöhbətimlə görüşmək üçün
muxtar respublikamızın böyük
yaşayış məntəqələrindən biri olan
Babək rayonunun Nehrəm kən-
dinə üz tutduq.
    Orta yaşlarında olan Cəmşid
Həsənovu Nehrəmdə tanımayan
yoxdur. Hər kəs onu zəhmətkeş,
necə deyərlər, çörəkverən insan
kimi tanıyır. Onunla əvvəlcədən
danışdığımız kimi kənddə görü-
şürük. Söhbətimizi isə zəhmətinə
qatlaşdığı, alın təri tökdüyü əkin
sahələrində edirik. 
    “Nə vaxtdan əkib-becərir-
sən”, – sualımıza Cəmşid ma-
raqlı cavab verdi: “Özümü
 tanıyandan”.
    – Necə yəni? – təkrar soruş-
duğumda deyir ki, uşaq yaşla-
rından atası, qardaşları ilə birgə
Nehrəm kəndinin ovaxtkı ictimai
təsərrüfatının torpaq sahələrində
bostan-tərəvəz məhsulları əkib-
becəriblər. 13-14 yaşlarında isə
necə deyərlər, bu işdən müstəqil
şəkildə pul qazanmağa başlayıb.
Onun dediklərindən: – Uşaqlıq
və gənclik illərim Naxçıvanın
ən ağır günlərinə təsadüf edirdi.
Ötən əsrin 90-cı illərində muxtar
respublikanın blokadaya salın-
ması naxçıvanlıları çox çətin və-
ziyyətdə yaşamağa məcbur et-
mişdi. Hər kəsin əli torpaqdan
soyumuşdu. Əslində, bunun üçün
şərait də yox idi. Su çatışmazlığı,
texnika qıtlığı, əhalinin alıcılıq
qabiliyyətinin aşağı düşməsi
kənd linin problemlərini birə-beş

artırmışdı. İnsanların sabaha ümi-
di qalmamışdı. O vaxt ümummilli
liderimiz, böyük şəxsiyyət Heydər
Əliyevin Naxçıvana gəlişi hə-
yatımıza böyük dəyişikliklər
 gətirdi. 
    Bilirsiniz ki, Nehrəmin tor-
paqları bostan-tərəvəz məhsulları
üçün əlverişli olduğundan hər il

bu məhsullardan daha çox
əkməyə başladıq. Ancaq
düzünü deyim ki, qazancı-
mız, sadəcə, dolanışığımızı
təmin edirdi. Çünki böyük
sahələri əkmək üçün gü-
cümüz yetmirdi, eyni za-
manda əkib-becərdiyini də
sata bilmirdin. Çoxları o

dövrdə qazanc dalınca müxtəlif
yerlərə üz tutdular. Biz isə torpağa
bağlı insanlar idik, əkinçilikdən
ayrılmaq bizlik deyildi. Bütün
çətinliklərə dözdük və bu günü-
müzə gəldik. İndi, şükürlər olsun
ki, dövlətimiz əkinçinin yanın-
dadır. Fikir verin, son illərdə
muxtar respublikamızda su an-
barları yenidən qurulub, nə qədər
susuz sahələrə yeni kanallar, su
xətləri çəkilib. Bizim bu Nehrəm
kəndinin əkin sahələri az deyil,
hamısı da yararlı torpaqlardır.
İndi Heydər Əliyev Su Anbarın-
dan Pircuvar ərazisinə daimi su
gəlir. Bunun nəticəsidir ki, illərlə
orada əkilməyən sahələr indi
məhsul verir. 
    Cəmşid Həsənovdan nə əkini
ilə məşğul olduğunu soruşuruq.
Bildirir ki, bu il 150 hektar sahədə
taxıl əkib. Onun 12 hektarı arpa,
qalanı isə buğda olub. Yaxşı da
məhsul götürüb – hektara 28-30
sentner. Bundan əlavə, böyük bir
sahədə bostan məhsulları yetiş-
dirib, 2 hektar sahədə tərəvəz,  
2 hektarda isə noxud əkib. Deyir
ki, tədarük etdiyi bostan və tərəvəz
məhsullarının satışını Naxçıvan-
Culfa magistral yolunun kəna-
rında torpaq mülkiyyətçiləri üçün
ayrılmış ərazidə təşkil edib. Məh-
sulun böyük hissəsi isə şənbə və
bazar günləri Naxçıvan şəhərində
təşkil olunan kənd təsərrüfatı yar-
markalarında alıcılara təqdim edi-
lir. Müsahibimiz onu da bildirir
ki, bu il satışa 80 tona yaxın
qarpız -qovun, həmçinin tərəvəz
məhsulları çıxarıb. 
    Həmsöhbətimin sözlərinə görə,
son 3 ildə tomat da istehsal edir.
Hazırda rayon ərazisində, eləcə
də Naxçıvan şəhərindəki bir çox
ərzaq mağazalarında satışa çıxa-
rılan həmin tomatlar keyfiyyəti
ilə seçilir.
    Təsərrüfatçı müsahibimiz po-
midor və xiyar turşularının qab-

laşdırılması ilə də məşğuldur.
Bildirir ki, bu il havaların çox
isti keçməsinə baxmayaraq, sa-
hələrdən bol tərəvəz məhsulları
əldə edib. Hətta taxıl biçini ye-
kunlaşdıqdan sonra həmin sahə-
lərdə yenidən şum qaldıraraq po-
midor əkib. Artıq həmin pomi-
dorlar qızarmadan, təxminən, ok -
tyabr ayının ortalarından başla-
yaraq turşuluq məqsədilə sahə-
lərdən yığılır. Cəmşid Həsənov
bu il həm də 10 hektar ərazidə
kartof əkib, yaxşı da məhsul əldə
edib. 
    Cəmşiddən böyük zəhmət tə-
ləb edən bu işlərin öhdəsindən
necə gəldiyini soruşuram. Bildirir
ki, həyatda uğur qazanmağın əsas
yolu məşğul olduğun işi sevmək-
dir: “Bayaq dediyim kimi, uşaq-
lıqdan əkinçiliyə maraq göstər-
mişəm. Həm də ailəmizdə hər
kəs əkin-biçinlə məşğul olub,
necə deyərlər, çörəyimiz bundan
çıxıb. İndi bu işi yenə də davam
etdiririk. İşin öhdəsindən necə
gəldiyimə qaldıqda isə bu yerdə
ən böyük köməkçilərim ailə üzv-
lərimdir. Bunu da deməliyəm ki,
əkdiyimiz sahələr böyük oldu-
ğundan mövsümlə əlaqədar işə
kəndimizdən və yaxud rayonu-
muzun digər kənd lərindən yeni
işçi qüvvəsi cəlb edirəm. Digər
vaxtlarda, həmçinin məhsulların
qablaşdırılmasında ailə üzvlərimiz
iştirak edir. Bu gün ailə təsərrü-
fatlarına dövlət tərəfindən lazımi
köməkliklər göstərilir. Yanacaq,
əkin üçün gübrə, güzəştli kredit-
lərin verilməsi biz təsərrüfatçılar
üçün böyük dəstəkdir. Şəxsən
mən belə güzəştli kreditlərdən
yararlanaraq işlərimi xeyli sürət-
ləndirmişəm. İndi, şükürlər olsun,
əkin-biçin üçün şəxsi texnikala-
rımız da var. Öz zəhmətimizlə
 qurub-yaratdığımız təsərrüfatı
daha da genişləndirməyə çalışırıq.
Bununla bazarda yerli məhsulların
həcminin artmasına öz töhfəmizi
veririk”. 
    Sahibkarla söhbətimiz iki saat -
dan çox çəkdi. Əkdiyi məhsulların
hər biri haqqında böyük sevinclə
danışan, onların hər qayğısını çə-
kən, zəhmətinə qatlaşan bu tə-
sərrüfat sahibi ilə söhbətimizin
kiçik bir hissəsini ancaq ümu-
miləşdirərək qələmə almağa ça-
lışdım. Əkinçiliyi özünün sevimli
məşğuliyyətinə çevirmiş bu tor-
paq mülkiyyətçisi ilə görüşdən
çıxardığım ümumi nəticə isə bu
oldu ki, həqiqətən, həyatda uğur
qazanmağın əsl yolu sevdiyin
işlə məşğul olmaqdır. 

- Səbuhi HƏSƏNOV 

    Müasir dövrdə inkişaf etmiş ölkələrdə özəl sektorun əsasını ailə təsərrüfatları və kiçik sahibkarlıq
subyektləri təşkil edir. Bu cür təsərrüfatlar özünüməşğulluğun nümunəvi modeli sayılmaqla yanaşı,
həm də böyük sahibkarlıq subyektlərinin yaradılmasına gedən yolun başlanğıcı hesab edilir. Bu
mənada, ailə təsərrüfatlarının yaradılması dövlətimizin marağındadır və bu cür fəaliyyətin nəticəsi
 ölkəmizin, eləcə də muxtar respublikamızın iqtisadi inkişafında mühüm rola malikdir. 

Ailə təsərrüfatları

    Naxçıvan Muxtar Respublikası Döv-
lət Sosial Müdafiə Fondu 2018-ci ilin
9 ayında pensiya və müavinətlərin
qanun vericilikdə nəzərdə tutulmuş qay-
dada təyinatını, əmək fəaliyyətinə yeni
başlayan işçilərin fərdi uçot sistemində
qeydiyyata alınması və sosial sığorta
şəhadətnamələri ilə təmin olunmasını,
habelə pensiya və müavinətlərin hər ay
vaxtında ödənilməsini diqqətdə saxla-
mışdır. 2018-ci ilin 9 ayında fondun
gəlirləri 39 milyon 297 min manat pro q -
 noza qarşı 52 milyon 345 min manat
həcmində yerinə yetirilmiş, proqnoz
tapşırıqlara 133,2 faiz əməl olunmuşdur.
“Əmək pensiyaları haqqında” Azərbay-
can Respublikası Qanununa əsasən pen-
siya hüququ yaranmış 1085 vətəndaşa
əmək pensiyası təyin olunmuşdur. Həmin
pensiyaçılardan 584-ü yaşa görə, 152-si

əlilliyə görə, 349-u isə ailə başçısını
itirməyə görə əmək pensiyasına çıxmış
vətəndaşlar olmuşdur.
    Görülən tədbirlər nəticəsində sığorta -
pensiya sistemində fərdi uçotun tətbiqi
dairəsi daha da genişlənmişdir. Fond
muxtar respublikada əmək fəaliyyətinə
yeni başlayan işçilərin fərdi uçot siste-
mində qeydiyyata alınması və sosial sı-
ğorta şəhadətnamələri ilə təmin olun-
masını diqqətdə saxlamış, fərdi uçot
sistemində uçota alınan sığorta olunanlar
haqqında məlumatların sığorta olunan-
ların fərdi şəxsi hesablarına işlənilməsini
həyata keçirmişdir. 2018-ci ilin 9 ayı
ərzində 3373 sosial sığorta şəhadətnaməsi
verilmişdir.

    2009-cu ilin oktyabrında İslam Əməkdaşlıq
Təşkilatına üzv ölkələrin mədəniyyət nazir-
lərinin VI konfransında qəbul edilən qərara
əsasən Naxçıvan şəhəri 2018-ci ildə İslam
Mədəniyyətinin Paytaxtı elan edilmişdir.
Naxçıvanın İslam Mədəniyyətinin Paytaxtı
seçilməsi tarixi bir hadisədir. 
    Bu il Naxçıvan Dövlət Musiqili Dram
Teatrında “Naxçıvan İslam Mədəniyyətinin
Paytaxtı – 2018”in açılış mərasimi keçiril-
mişdir. Yaxın və Orta Şərqin görkəmli şə-
hərlərindən biri olan Naxçıvan öz böyük
keçmişi dövründə İslam mədəniyyətinin əsr-
lərboyu əldə etdiyi nailiyyətlərin layiqli mü-
hafizəsi və inkişafında xüsusi rol oynamışdır.
Tədbirdə İslam Təhsil, Elm və Mədəniyyət
Təşkilatının (İSESCO) baş direktoru Əbdü-
ləziz Osman əl-Tuveycri, mədəniyyət nazirləri
və yeddi xarici ölkənin, o cümlədən Tacikis-
tanın nümayəndələri iştirak etmişlər. 
    Mədəni proqram çərçivəsində iştirakçılar
Azərbaycanın çətin illərində respublikaya
rəhbərlik etmiş, ölkənin ictimai-siyasi həyatını
sabitləşdirmək və hərtərəfli inkişaf etdirmək
üçün böyük səylər göstərmiş Azərbaycan
xalqının ümummilli lideri Heydər Əliyevin
onun Vətəni olan Naxçıvanda yerləşən abidəsi
önündə xatirəsini yad etmişlər.
    Keçmişdə olduğu kimi, hazırda da özünə
diqqətçəkən Naxçıvan, əzəli Azərbaycan tor-
pağı olmaqla, Avrasiyanın ən qədim mədə-
niyyət mərkəzlərindən biridir. Əsrlərboyu
bir çox dövlətin maraqları Naxçıvan ərazisində
kəsişmişdir. Zəngin tarixi mədəniyyətin möv-
cudluğu hələ də alimləri, tarixçiləri, mədə-
niyyət xadimlərini və təbii ki, siyasətçiləri
maraqlandırmaqdadır. Mütəxəssislər “Nax-
çıvan” sözünün mənşəyini müxtəlif cür izah
edirlər. Xalq etimologiyası və tarixi mənbələrə

görə, “Naxçıvan”, “Dünyanın naxışları”
və “Dünyanın bəzəyi” mənasını verən
“Nəqşicahan” sözündən əmələ gəlmişdir.
Naxçıvan əhalisi arasında geniş yayılmış
əfsanəyə görə, “Naxçıvan” toponimi
Dünya Tufanından xilas olmuş Nuh
 Peyğəmbərlə bağlıdır. Əfsanəyə görə,
“Nuxçıvan” Nuhun tərəfdaşlarının yaşayış
məskəni, Nuhun diyarıdır. 

Beşminillik şəhər mədəniyyətinə sahib
olan Naxçıvan, tarixən təktanrıçılıq mər-
kəzlərindən biri olmuşdur.
İslamdan əvvəl də burada
yaşayan Azərbaycan türk-

ləri dini, adət-ənənələri və mə-
nəvi dəyərləri baxımından İs-
lama yaxın olmuşlar. Buna
görə də yerli əhali 653-cü ildə
könüllü şəkildə İslamı qəbul
etmişdir. İslam elm, mədəniy-
yət, sülh və mərhəmət dinidir –
mənəvi təmizlik və ədalətə
çağırışdır. İslam təhsili, elmi
və mədəniyyəti, dünya sivili-
zasiyasının formalaşması və inkişafında
böyük rola malikdir. 
    Möminə xatın, Gülüstan, Qarabağlar tür-
bələri, buzxana və hamamlar, qədim məscidlər
və başqa abidələr bu torpaqlarda yaradılmış
böyük türk-islam mədəniyyətinin dövrümüzə
gəlib çatan nadir nümunələridir. Bütün bunlar
İslam mədəniyyətinin güclü dövlətçilik, sülh
və əmin-amanlığın olduğu böyük yaradıcı
gücə malik yerlərdə inkişaf etdiyinin bariz
nümunəsidir. Türk-islam mədəniyyəti Naxçı-
vanda XII əsrdə – Azərbaycan Atabəylər
dövləti zamanı intibah dövrünə çatmışdır. Bu
dövrdə yaşayıb-yaradan memar Əcəmi Əbu-
bəkroğlu Naxçıvaninin sənəti, nəinki Azər-
baycan, eləcə də yaxın Şərq və İslam memar-
lığında yeni bir məktəbin təməlini qoymuşdur. 
    Orta əsrlərdə Naxçıvan İslam mədəniy-
yətinin əsas mərkəzlərindən birinə çevril-
mişdir. XV əsrdə tərtib edilmiş “Dünya İslam
tarixi xəritəsi”ndə Naxçıvanın adı qeyd olun-
muş və “Naxçıvan – İslamın ən qüdrətli is-
tehkamlarından biri” kimi yazılmışdır. XVIII
əsrdə, Naxçıvan xanlığının dövründə bu tor-
paqlarda İslam dəyərləri qorunub saxlanılmış,
tarixi-mədəni irs inkişaf etdirilmişdir. Azər-
baycan Respublikası müstəqilliyini bərpa et-
dikdən sonra Naxçıvan Muxtar Respublika-
sında yeni yanaşmanın – İslam dəyərlərinə

elmi baxışın əsası qoyulmuş, türk-islam mə-
dəniyyət abidələri tədqiq olunmuş, Naxçıvan
İslam mədəniyyətinin əsas inkişaf mərkəzi
kimi bir daha öz təsdiqini tapmışdır.
    İslam Təhsil, Elm və Mədəniyyət Təşkilatı

tərəfindən həyata keçirilən
proqram iştirakçı ölkələrin bir-
gə əlaqələndirilməsi çərçivə-
sində icra olunmuş və ən vacib
mədəni layihələrin, sivilizasi-
yaların və ümumbəşəri dəyər-
lərin İslama bağlılığını nümayiş
etdirmişdir. 
    Paytaxtların seçilməsi dini
fəlsəfə çərçivəsində həyata ke-
çirilir. Burada konkret meyarlar

var. Seçilmiş paytaxt zəngin tarixə malik ol-
malı, İslam mədəniyyəti və ümumbəşəri də-
yərlərə öz töhfəsini verməlidir. 
    Müasir dövrdə bəşəriyyətin fərdi çağırış-
larla üz-üzə qaldığı bir vaxtda, mədəniyyət
və bəşəriyyətlə bağlı olan xüsusi proqramlar
həyata keçirilir. Bu proqramlar, həmçinin
insanlara din vasitəsilə tarixi yaddaşın qay-
tarılmasına yönəldilmişdir. Yəni bu, keçmişi
və bu günü bağlamağa bir cəhddir. Məqsəd
cəmiyyətdə xüsusi mexanizmlər vasitəsilə
yaradıcılıq, elm və digər sahələrə töhfə ver-
məkdir. İslam tarixinin bir hissəsi olan Nax-
çıvan İslamı olduğu kimi təbliğ etməklə ona
böyük töhfə verir. 
    Naxçıvan Muxtar Respublikasının rəhbəri
Naxçıvan şəhərinin İslam Mədəniyyətinin
Paytaxtı seçilməsi təşəbbüsünə görə min-
nətdardır. İslam ölkələri ilə əməkdaşlığa
xüsusi diqqət yetirən ümummilli lider Heydər
Əliyev demişdir: “İslam – sülh, qardaşlıq
və əməkdaşlıq dinidir... Tarix boyu bu Azər-
baycanda praktik şəkildə əksini tapmışdır”. 
    Prezident İlham Əliyev dini-mədəni də-
yərlərin inkişafına xüsusi diqqət yetirir və
dünyaya dövlət-din münasibətlərinin tən-
zimlənməsi modelini göstərir. Azərbaycanda
hökm sürən dini dözümlülük və tolerantlıq,
multikultural dəyərlər digər dövlətlər üçün

nümunədir. Azərbaycan Prezidenti bu qərarı
sivilizasiyalararası dialoqa mühüm töhfə vermiş
qədim Azərbaycan diyarının zəngin  mədəni-
mənəvi irsinin dünyada yüksək qiymətləndi-
rilməsinin təzahürü ilə əlaqələndirmişdir. 

    Naxçıvan bu coğrafi ərazidə ən müqəddəs
torpaqdır, onun mədəniyyəti, tarixi Azərbaycan
xalqının qədim sivilizasiyanın beşiklərindən
biri olduğunu sübut edir. Tarixən Yaxın və
Orta Şərqin əzəmətli şəhərlərindən biri olan
Naxçıvan öz böyük keçmişi ərzində çoxəsrlik
nailiyyətlərin layiqincə qorunub saxlanılması
və inkişafında mühüm rol oynamışdır. Bu
torpaqda Naxçıvanın qədim tarixindən xəbər
verən 60-ı dünya əhəmiyyətli olmaqla, 1200-dən
artıq tarixi abidə vardır. Naxçıvan şəhəri ya-
xınlığında xalq arasında “Əshabi-Kəhf” adı
ilə tanınan böyük mağara mövcuddur. Naxçı-
vanın tarixi bu məşhur şəhəri Yaxın Şərqin
ən qədim mərkəzlərindən birinə çevirən min -
illikləri özündə birləşdirir. Naxçıvan şəhəri
5,5 min kvadratkilometr əraziyə və 450 mindən
artıq əhaliyə malik olan Naxçıvan Muxtar
Respublikasının paytaxtıdır. Muxtar respublika
Türkiyə Respublikası, İran İslam Respublikası
və Ermənistan Respublikası ilə həmsərhəddir. 
    Naxçıvan Azərbaycan Atabəylər dövləti
(XII əsr), Naxçıvan xanlığı (XVIII-XIX
əsrlər) və Araz-Türk Respublikası (XX əsrin
əvvəli) kimi müxtəlif dövlətlərin və sülalələrin
paytaxtı olmuşdur. 
    Naxçıvan türk-islam mədəniyyətinin qədim
və orta əsr nümunələri və tarixi abidələri,
qədim yaşayış məskənləri, şəhərlər, möhtəşəm
qalalar, təbiət abidələri və məzarüstü abidələrlə
zəngindir. Naxçıvanda 60-ı dünya, 496-sı
isə ümummilli əhəmiyyət daşıyan 1200-dən
çox tarixi abidə qeydiyyata alınmışdır. 
    Naxçıvan hər zaman milli, insani və dini
dəyərləri qoruyub, İslam mədəniyyətində
çoxsaylı uğurlar qazanıb, tarixi abidələrinin,
qeyri-maddi irsinin və mədəniyyətinin bər-
pasına, qorunmasına və təbliğinə xüsusi
diqqət yetirib. Naxçıvan bütün xalqların ənə-
nələrinin müxtəlifliyini özündə birləşdirən
Azərbaycan dövlətçiliyinin tarixi və mədəni
inkişafına fəal şəkildə kömək edir.

    Naxçıvan şəhərinin 2018-ci il üçün İslam Mədəniyyətinin Paytaxtı seçilməsi ilə
əlaqədar dünyanın müxtəlif xəbər agentliklərində, qəzet və jurnallarında maraqlı yazılar
dərc olunur. Bu günlərdə Tacikistanın nüfuzlu avesta.tj informasiya saytında da Naxçıvan
şəhərinin İslam Mədəniyyətinin Paytaxtı seçilməsi ilə bağlı məqalə yerləşdirilib. Həmin
məqaləni təqdim edirik.

Naxçıvan 2018-ci il üçün İslam Mədəniyyətinin Paytaxtıdır

    Xəbər verdiyimiz kimi, 28 sentyabr-8 oktyabr tarixlərdə Naxçıvan
Muxtar Respublikası Ali Məclisinin Sədri yanında Bilik Fondunun
Himayəçilik Şurasının Tədbirlər Planına əsasən Naxçıvan Muxtar
Respublikası Əmək və Əhalinin Sosial Müdafiəsi Nazirliyi və Naxçıvan
Muxtar Respublikası Ailə, Qadın və Uşaq Problemləri üzrə Dövlət
Komitəsinin iştirakı ilə sağlamlıq imkanları məhdud şəxslərin və
istedadlı qadınların rəsm və əl işlərindən ibarət sərgi-satış keçirilib.

    Sərgi-satışda 188 müəl-
lifin 2427 əl işi sərgilənib,
700-ə yaxın əl işi satılıb.
Həmin sərgi-satışda sağ-
lamlıq imkanları məhdud
şəxslərin və istedadlı
qadın ların toxuduqları yun
paltarlardan 150-yə ya  xı nı muxtar respublikanın ümum təhsil məktəb-
lərində təhsil alan bir qrup uşağa hədiyyə olunub.
    Bu münasibətlə Məhəmməd Füzuli adına Ordubad şəhər tam orta
internat məktəbində tədbir təşkil edilib. Tədbirdə Naxçıvan Muxtar
Respublikası Ailə, Qadın və Uşaq Problemləri üzrə Dövlət Komitəsinin
sədri Ramilə Seyidova, əmək və əhalinin sosial müdafiəsi naziri Cavid
Səfərov çıxış edərək bildiriblər ki, bu gün muxtar respublikamızda
uşaqlarla bağlı dövlət siyasəti uğurla həyata keçirilir, onların sağlamlığının
qorunmasına, təhsilinə, təlim-tərbiyəsinə xüsusi diqqət və qayğı göstərilir.
Uşaqların sosial ehtiyaclarının hərtərəfli təmini, onların yüksək mənəvi
mühitdə, milli dəyərlər əsasında tərbiyəsi, təhsil alaraq layiqli şəxsiyyət
kimi yetişməsi diqqət mərkəzində saxlanılır. Həmçinin uşaqların yay
tətili günlərində Ağbulaq İstirahət Mərkəzində yay düşərgələri təşkil
olunur. Bugünkü tədbir də dövlət qayğısının növbəti nümunəsidir.
    Sonra həmin məktəbdə təhsil alan 47 uşağa yun paltarlar hədiyyə
olunub.
    Uşaqlardan Ordubad şəhər tam orta internat məktəbinin şagirdi
Ural Əmirov göstərilən diqqət və qayğıya görə öz minnətdarlığını
bildirib.
    Qeyd edək ki, həmin  gün muxtar respublikanın digər rayonlarında
və Naxçıvan şəhərində də uşaqlara yun paltarlar hədiyyə olunub.
Ümumilikdə, 63 uşağa hədiyyə verilib.

Naxçıvan Muxtar Respublikası Ailə, Qadın və Uşaq Problemləri
üzrə Dövlət Komitəsinin mətbuat xidməti

    Tədbiri giriş sözü ilə bölmənin
sədri, akademik İsmayıl Hacıyev
açıb.
    Bölmənin Elmi-təşkilat şöbəsinin
müdiri, aqrar elmlər üzrə fəlsəfə dok-
toru Orxan Bağırov cari ilin tədqiqat
dövründə həyata keçirilən elmi-təd-
qiqat işlərinin yekunlarına dair he-
sabatla çıxış edib. 
    Qeyd olunub ki, 2018-ci ilin
9 ayı ərzində bölmə əməkdaşlarının
16 monoqrafiyası, 10 kitabı, 4 kitab-
çası, 415 elmi məqaləsi, 158 konfrans
materialı, 5 tezisi olmaqla, ümumi-
likdə, 608 elmi əsəri nəşr edilib.
Əsərlərdən 2 monoqrafiya, 69 elmi
məqalə, 55 konfrans materialı və
1 tezis olmaqla, 127 əsər xaricdə işıq
üzü görüb. Elmi məqalələrdən 22-si
impaktfaktorlu jurnallarda dərc olu-
nub. Qarabağlar Türbə Kompleksi
haqqında üç dildə (Azərbaycan, ingilis
və rus dillərində) “Qarabağlar Türbə
Kompleksi” adlı kitab nəşr edilib.
     Vurğulanıb ki, məqalələrin 89-u xa-
ricdə olmaqla, 388-i beynəlxalq kodlu
nüfuzlu elmi jurnallarda çapdan çıxıb. 
    Məruzəçi bölmənin Təbii ehtiyatlar
laboratoriyasında hazırlanan müali-

cəvi əhəmiyyətli “Şorsu” palçığı
haqqında da məlumat verib. Bil-
dirib ki, Naxçıvan Muxtar Res-
publikası Ali Məclisi Sədrinin
“Şorsu” müalicəvi palçığının
hazırlanması ilə bağlı müvafiq
tapşırığından irəli gələn vəzifələr
uğurla yerinə yetirilib.

     Hesabat dövründə akademik Tariyel
Talıbov Azərbaycan Botaniklər Cə-
miyyətinin Rəyasət Heyətinin birinci
müavini, biologiya üzrə elmlər dok-
torları Əliyar İbrahimov və Fatmaxa-
nım Nəbiyeva isə üzv seçiliblər.
AMEA-nın müxbir üzvü Əliəddin
 Abbasov, kimya üzrə fəlsəfə doktoru Fizzə
Məmmədova və Fərəh Heydərovanın
həmmüəllifi olduqları “Təbii suların
geokimyası və Naxçıvan Muxtar Res-
publikasında yayılma xüsusiyyətləri”
kitabı 38-ci Beynəlxalq Paris Luvr
kitab sərgisinin “Qızıl medalı”na və
Xalq Təsərrüfatı Nailiyyətləri Sərgi-
sində keçirilən V Beynəlxalq Moskva
Təhsil sərgisinin diplomuna, Fizzə
Məmmədova Rusiya Təbiətşünaslıq
Akademiyasının professoru, “Elmin
qızıl fondu” milli proqramı çərçivəsində
Rusiya Təbiətşünaslıq Akademiyasının
“Əməkdar elm və texnika xadimi”
fəxri adına layiq görülüb, Beynəlxalq
Birləşmiş Elmlər Akademiyasına üzv
seçilib. Eyni zamanda Əliəddin
 Abbasov, Fizzə Məmmədova və
Coğrafiya şöbəsinin kiçik elmi işçisi
Qiyas Qurbanovun həmmüəllifi ol-
duqları “Cəmiyyət və təbiətin qarşılıqlı

əlaqəsində ekologiya və ətraf mühit”
adlı kitab Moskva şəhərində 31-ci
Beynəlxalq kitab sərgi yarmarkasında
elmin və təhsilin inkişafındakı əhə-
miyyətinə görə Təşkilat Komitəsinin
“Qızıl medal” mükafatına layiq görü-
lüb. Kimya üzrə fəlsəfə doktoru Günel
Məmmədova İngiltərənin Kembric
Skolars Pablişinq nəşriyyatının “Qeyri -
üzvi kimya” jurnalının məsləhətçi-
 redaksiya heyətinin üzvü, Çinin
Hangzhou şəhərində keçirilən “Ətraf
mühit və geoelm” Beynəlxalq kon-
fransına rəyçi və Beynəlxalq Seolit
Assosiasiyasına üzv seçilib, həmçinin
Patent və əmtəə nişanları mərkəzi tə-
rəfindən keçirilən ixtiraçılıq sahəsində
beşinci respublika müsabiqəsində yer
tutaraq mükafatlandırılıb. Batabat As-
trofizika Rəsədxanasının Səma cisim-
lərinin fotometriyası şöbəsinin müdiri
Azad Məmmədli göy mexanikası sa-
həsindəki nailiyyətlərinə görə “Amerika
Astronomiya və Astrofizika” (American
Journal of Astronomy and Astrophysics)
jurnalının redaksiya heyətinə üzv və
rəyçi olmaq üçün dəvət alıb.
    Sonra müzakirələr aparılıb.
    Bölmənin Bioresurslar İnstitutunun
direktoru, akademik Tariyel Talıbov
və İncəsənət, Dil və Ədəbiyyat İns-
titutunun direktoru, AMEA-nın müx-
bir üzvü Əbülfəz Quliyev çıxış edərək
elmi göstəricilərin qənaətbəxş oldu-
ğunu vurğulayıblar. 

AMEA Naxçıvan Bölməsinin 
İnformasiya şöbəsi

AMEA Naxçıvan Bölməsində doqquz ayın yekunlarına 
həsr olunan tədbir keçirilib

Uşaqlar dövlət qayğısı ilə əhatə olunublar

    Payızın güllü-çiçəkli yayı qovub təbiətə
hakim kəsildiyi, durnaların təzəcə qatarlanıb
köç etdiyi bir vaxtda gəlmişdi şair bu gəlimli -
gedimli, son ucu ölümlü dünyaya. Varlığı ilə
yoxluğu arasındakı zaman kəsiyində şairlər
şairi adlandırılan Məmməd Arazdan bəhs edi-
rəm mən. Hələ sağlığında qiyməti verilən,
dəyəri bilinən Məmməd Arazdan. Doğulduğu
Şahbuz rayonunun Nursu kəndinə üz tutub:

    Kəndim, balacasan, çox balacasan,
    Adın yox dünyanın xəritəsində.
    Atılıb qalmısan gözlərdən uzaq
    Çaylı, baldırğanlı dağ dərəsində.

     – deyən şair Nursunu bu çərçivədən çıxarıb
nəinki Azərbaycana, özünün adı keçən bütün
ölkələrə sığdırdı. Çünki şairlik ruhunu bu kənd
vermişdi ona. Çadırdaş, Toxluqaya, Motalqaya,
Novlu, Götürgə, Hamar Güney, Haçabənd, Ko-
larxac, Şahbulaq, Təhnəli bulaq, Damla bulaq,
Məzrə düzü – hər biri bir şeiriyyət ocağı olan
bu yerləri qarış-qarış gəzib onlardan poetik
duyğular almışdı. Bir də ki elə şairlik ruhunu
aldığı, bədahətən şeir düzüb-qoşan anası Cahan
xanım onun üçün bir poeziya qaynağı idi. Azər-
baycan Respublikasının Əməkdar jurnalisti,
publisist Flora Xəlilzadə Məmməd Arazla bağlı
xatirələrində yazır: “Mənim ruhumda böyük
Məmməd Araz var. Məmməd Arazın anası Ca-
han xanım mənim bibimdir. Təhsil ala bilməsə
də, sinədəftər xanım idi. Bizim nəsildə hər
kəsin bir şeir dəftəri var. Amma Məmməd Araz
nəslimizin Xan Çinarıdır”. 
    Şairin ata ocağı olan köhnə daxmaları,
kəndin kəhər atları, həmyaşıdları ilə birlikdə
kotan nəğməsinə holavar qatmaları, çəpərdən
üstünə qəfil su atan o güləyən qızın unudulmaz
baxışları onu əlinə qələm alıb bu sevimli tab-
loları sözə çevirməyə vadar etmişdi. Və kəndi
tərk edəndən sonra illərlə arzuladığı, lakin
yuxusuna girməyən kənd yolları, onları gəzib
dolaşmaq, bir-birinə düyüb yumaq sarımaq,
çoban dostlarına çadır qayalardan papaq, hər
bulağından bir gilə götürüb evində bir bulaq
düzəltmək istəyi heç vaxt reallaşmayan şair
üzünü küskünmüş kimi dağlara tutub:

    Bəlkə bu yerlərə bir də gəlmədim,
    Duman, salamat qal, dağ, salamat qal.

    Dalımca su səpir yoxsa buludlar? 
    Leysan, salamat qal, yağ, salamat qal!

    – deyib kənddəki xatirələrini qələmi ilə
paylaşıb, misralarla bölüşdü. 
    Böyük şairimiz Məmməd Arazdan söz dü-
şəndə öncə insanın nəzərində əsl vətəndaş,
sonra poeziya vurğunu bir şair canlanır. Öm-
rünü Vətəni, xalqı üçün yaşayan, onu şam
kimi əridərək vətənin daşı olmağı özünə fəxr
saydı Məmməd Araz. Onun bənzərsiz Vətən
sevgisi, bir arzu, bir istəklə:

    Vətən mənə oğul desə, nə dərdim?!
    Mamır olub, qayasında bitərdim, 

    – misraları ilə başlayıb,

    Azərbaycan – mayası nur, qayəsi nur ki...
    Hər daşından alov dilli ox ola bilər.
    “Azərbaycan” deyiləndə ayağa dur ki,
    Ana yurdun ürəyinə toxuna bilər.

    və yaxud:

    Nə yatmısan, qoca vulkan, səninləyəm!
    Ayağa dur, Azərbaycan, səninləyəm!
    Səndən qeyri biz hər şeyi bölə billik!
    Səndən qeyri biz hamımız ölə billik!

    – kimi misraları ilə milyonlarla insanı
Azərbaycanın milli istiqlaliyyətinə, ərazi
bütövlüyünə, ümumilikdə isə Vətən sevgisinə
çağırışı ilə tamamlanır. Çünki Məmməd Araz
istiqlaliyyətimiz uğrunda qılıncı qələmi ilə
əvəz edən əbədiyaşar sənətkarlarımızdan biri
idi. 
    Bizlər üçün örnək, həm də qürurvericidir
ki, böyük şairimizin Vətən sevgisi doğma
kəndinə məhəbbətindən başlayaraq Naxçıvanla,
sonra isə Azərbaycanla bir oldu:

    Sinəmdə o yerin dağ havasıdır,
    Qaynar bulaqları qaynar qanımda.
    Mənim ürəyimin bir parçasıdır
    Doğma Şahbuzum da, Naxçıvanım da. 

    Məmməd Araz harada yaşamasından, hansı
ölkədə səfərdə, istirahətdə, müalicədə olma-
sından asılı olmayaraq, onun Naxçıvandan
dünyaya açılan bir pəncərəsi var idi. Və hər
zaman deyirdi:

    Mən burdan baxıram bütün aləmə,
    Bu yerin qışı da yazımdır mənim.
    Axar çaylarına lal sudur demə,
    Onlar min nəğməli sazımdır mənim.

    Araz şairin təxəllüsü, onun yaradıcılığının
ilk “qədəmi”, eyni zamanda Vətən, millət
sevgisinin başlanğıc nöqtəsidir. Gənc bir şairin
bu təxəllüsü seçməsi onun Azərbaycan tarixinin
bu həsrət motivlərinə dərin ürək yanğısı ilə
yanaşmasından irəli gəlir. O, bəzən Araz kimi
coşur – mübarizəyə qalxır, bəzən sakitləşir –
millətinin ayrılıq, ürək nisgillərinə qulaq asır,
bəzənsə bu sakitlikdə bu həsrətə son qoymaq
üçün yollar axtarır. “Qələm gəldi əlimə –
Araz gəlir dilimə”, – deyən şair bu həsrətini
“Bu gecə yuxumda Arazı gördüm”, “Arazın
nəğməsi”, “Araz üstə çinar gördüm”, “Arazın
işıqları”, “Mən Araz şairiyəm” və sair kimi

şeirləri və “Araz axır” poeması ilə bölüşür. 
    Məmməd Araz poeziyasında diqqəti çəkən
məqamlardan biri də dağ mövzusudur. İndi-
yədək Azərbaycan ədəbi janrları əsasında ya-
ranan nümunələrin heç birində arxa, kömək,
ucalıq rəmzi olan dağa bu qədər müraciət
olunmamışdı. Asan deyil, böyük şəhərlərdə
yaşayıb onun ucqarlarındakı dağları bu qədər
gözəl vəsf eləmək. Bəlkə, bu, təbiətin baş
tacı olan dağlara bir coğrafiyaçı yanaşmasından
irəli gəlirdi? Axı Məmməd Araz coğrafiya
müəllimi idi. Bəlkə də, ulu dədəmiz Qorqudun

dağları bizlərə ata kimi təqdim etməsindən,
Məmməd Arazın isə bu ata ocağına bağlılı-
ğından irəli gəlirdi:

    Bu dağlar özəyi, özülü möhkəm, 
    Şair, qayalara, dağlara söykən!

    Dağlar sevgisində bir ulu ata, 
    Dağlar ərköyünlər atası deyil.

    Dağlar dağ oyadan qıyıltıları
    Bütün dərələrə paylaya bilir.

    Daşı qartal etmək dağlara xoşdur,
    Qartalın daşlığı kiçildir dağı!

    Ən ağır anında dağlara danış, 
    Ən ali loğmandır o müdrik qoca  

    Şairin mənzili sözün ünvanı idi. Bu ünvanda
açılan süfrələrə min bir nemət yox, söz qo-
yuldu. O süfrənin ətrafına yığılanlar da fərqli,
Məmməd Araz ruhuna, sadəliyinə, dünya -
görüşünə uyğun insanlar idilər. Onları bir
araya yalnız söz toplayırdı, bir-birinin ardınca
düzülməklə bir millətin dünənindən, bu gü-
nündən, dərdi-sərindən, gələcək arzularından
bəhs edən söz... Elə buna görə də şair:

    Ötəri hay-küydən qulağım batar, 
    Yalançı köçəri
    Yalan köçəri.
    Açdım ürəyimi, açdım taybatay,
    Xoş gördük, doğru söz,
    Buyur içəri ...

    – deyərək doğru, yerində deyilən, boş vəd-
lərdən uzaq olan sözə dəyər verib, mənəviy-
yatca zəngin insanların cəmləşdiyi evinin qa-
pısını onun üzünə açır. 
    1933-cü ilin 14 oktyabrından başlanan bir
ömür yolunun 2004-cü ilin 1 dekabrında
bitdiyi bir yerdə – yolayrıcında “həyatı ilə
söhbətləşən” şair: 

    Mən özüm bilmirəm nəçiyəm, nəyəm.
    Tikdiyim bu daxma, hördüyüm budur.
    Odası təptəzə, odu köhnəyəm;
    Əlimdən bu gəlir, gördüyüm budur…

    – deyir. Bu, şairin illərlə yazıb-yaratdıq-
larını, Azərbaycan ədəbi mühitində fəaliyyətini
kiçiltməsi deyildi, insanlığın zirvəsində da-
yanan bir Vətən oğlunun təvazökarlığı idi.
Onun özü-özünü tərifə ehtiyacı da yox idi.
Çünki qiyməti verilmiş, dəyəri bilinmişdi.
Ədəbi-bədii irsimizin kamil bilicisi, milli
poeziyamızın, xüsusilə də Məmməd Araz

yaradıcılığının vurğunu olan ulu öndər Heydər
Əliyev xalq şairinə “Xalq şairi Məmməd
Araz dövrümüzün sənət zirvəsində durur”
kimi yüksək qiymət vermişdir. Ümummilli
liderin qayğısı ilə Xalq şairi Məmməd Araz
hələ sağlığında Azərbaycanın Əməkdar mə-
dəniyyət işçisi, Əməkdar incəsənət xadimi,
Xalq şairi adlarına layiq görülmüş, dövlət
mükafatı almış, “İstiqlal” ordeni ilə təltif
edilmişdi. Bu görkəmli söz ustadının indi də
xatirəsi əziz tutulur.
    Bu dəyərli fikirləri isə Azərbaycan Res-
publikasının Prezidenti cənab İlham Əliyevin
Məmməd Arazın 80 illik yubileyinin ke -
çirilməsi  haqqındakı 2013-cü il 27 sentyabr
tarixli Sərəncamından oxuyuruq:“Vətənpər-
vərlik duyğuları ilə zəngin Məmməd Araz
yaradıcılığı Azərbaycan poeziyasının parlaq
səhifələrindən birini təşkil edir. Şairin yüksək
bədii-fəlsəfi ümumiləşdirmələrlə səciyyələnən,
lakonik deyim tərzinə malik dərin ictimai
məzmunlu lirikası gücünü Vətən təbiətinin
gözəlliklərindən, böyük tarixi keçmişimizin
və milli ədəbi fikrin tükənməz xəzinəsindən
almışdır”.
     Naxçıvan Muxtar Respublikası Ali Məclisinin
Sədri cənab Vasif Talıbovun “Xalq şairi Məm-
məd Arazın Şahbuz rayonunun Nursu kəndində
ev-muzeyinin yaradılması haqqında” 2013-cü
il 28 iyun tarixli Sərəncamı isə hər daşının al-
tında Məmməd Araz yaşayan Naxçıvanda
şairin ömür yoluna verilən yüksək qiymət
oldu. 2014-cü ilin 1 dekabrında – şairin anım
günündə muzeyin açılış mərasimində Ali
 Məclisin Sədri demişdir: “Məmməd Araz
şeirində “Vətən” sözü qürurla səslənir. Onun
yaradıcılığının baş qəhrəmanı Azərbaycandır.
Məmməd Arazın Azərbaycana və onun bir
parçası olan Naxçıvana həsr etdiyi şeirlər
Vətən mövzusunda ən yaxşı əsərlər kimi də-
yərləndirilə bilər. Məmməd Araz düşünən
və düşündürən şairdir. O, Azərbaycan  poetik-
fəlsəfi fikrinin ən yaxşı nümunələrini ya-
ratmışdır. Şairin ötən əsrin 70-ci illərindən
başlayaraq qələmə aldığı insan və dünya ba-
rədə fəlsəfi düşüncələri böyük tərbiyəvi əhə-
miyyətə malikdir. Bu gün misraları zərbi-
məsələ, hikmətli sözlərə çevrilən az sayda
yaradıcı şəxsiyyət var ki, onlardan biri də
Məmməd Arazdır”.
    Muzeyin açılışı, 80 illik yubileyinin, xüsusilə
də muxtar respublikada yüksək səviyyədə ke-
çirilməsi bir zamanlar “Bəlkə bu yerlərə bir
də gəlmədim, duman salamat qal, dağ salamat
qal”, – deyən xalq şairini bütün ruhu ilə
Nursuya – daim xəyallarında yaşatdığı doğma
Naxçıvanına qaytardı. Bu muzey yüz illərin
çinarına bərabərdir. Çünki onun bünövrəsinə
tək nəslinin deyil, bütövlükdə, Azərbaycan
poeziyasının Xan Çinarı köklənib. Bu muzeyə –
uşaqlığının və gəncliyinin ən xoş anlarının,
əlyazmalarının, kitablarının, onun haqqında
xatirələrin, təltiflərin əbədiləşdiyi bu ünvana
illərdir ki, yüzlərlə məmmədarazsevərlər üz
tutur, böyük şairi anır. Həm də dövlətimizin
insanlara verdiyi dəyərin şahidi olurlar. 

- Mətanət MƏMMƏDOVA

    Naxçıvan Muxtar Respublikası
Gənclər və İdman Nazirliyi bu ilin
ötən 9 ayında gənclərlə iş, kütləvi
bədən tərbiyəsi və idman sahələri
üzrə 405 tədbir keçirmişdir. Naxçı-
van şəhərinin 2018-ci il üçün ölkə-
mizin Gənclər Paytaxtı seçilməsi
ilə əlaqədar “Hünər” XII Vətənpər-
vərlik Mahnıları Festivalı keçirilmiş,
Naxçıvan şəhərindəki mərkəzi mey-
danda konsert proqramı təşkil olun-
muşdur. Bununla yanaşı, Ağbulaq
İstirahət Mərkəzində muxtar res-
publikada fəaliyyət göstərən ali və
orta ixtisas təhsili müəssisələri tə-
ləbələrinin və idman federasiyala-
rının idmançılarının iştirakı ilə gənc -
lərin qış və yay məktəbləri təşkil
edilmişdir. Naxçıvan şəhərində və
muxtar respublikanın rayonlarında
“Gənclər bağı” salınmışdır.
    Ümummilli lider Heydər Əliyevin

anadan olmasının 95 illiyi ilə əlaqədar
gənclərin “Qurtuluşdan Əlincəqala-
ya” devizi altında yürüşü təşkil edil-
miş, lektoriya və açıq dərs keçilmiş,
ulu öndərin siyasi fəaliyyətinin hər
iki dövründən bəhs edən “Hakimiy-
yətin yükü” adlı sənədli film nümayiş
olunmuşdur. Naxçıvan şəhərinin
2018-ci il üçün İslam Mədəniyyətinin
Paytaxtı seçilməsi ilə əlaqədar gənc -
lərin muzeylərə ekskursiyası təşkil
olunmuş, “Oxunması zəruri olan ki-
tablar”ın müzakirəsi keçirilmişdir. 
    Muxtar respublikada idmanın küt-
ləviliyi diqqət mərkəzində saxlanıl-
mış, “Zərərli vərdişlərə yox deyək,
həmişə sağlam olaq” devizi altında
cüdo, boks, karate-do, velosiped,
sərbəst güləş və qol güləşi üzrə mux-
tar respublika birincilikləri, Bakı şə-
hərindən dəvət olunmuş məşqçilər
tərəfindən isə müxtəlif idman növləri

üzrə ustad dərsləri keçilmişdir. 
    Kəngərli Rayon Mərkəzi Sta-
dionu yenidən qurularaq istifadəyə
verilmiş, muxtar respublikanın
gənc lərdən ibarət kənd komandaları
arasında futbol üzrə şəhər və rayon
birincilikləri təşkil edilmişdir. Həm-
çinin ötən dövrdə ümummilli lider
Heydər Əliyevin anadan olmasının
95 illiyinə həsr olunmuş futbol
üzrə “Heydər Əliyev kuboku” uğ-
runda turnir, kikboksinq üzrə Bey-
nəlxalq Peşəkar turnir, cüdo üzrə
Beynəlxalq turnir, velosiped, kross
qaçışı, boks, karate-do, sərbəst gü-
ləş, voleybol, basketbol, kikboksinq,
peyntbol və süni divara dırmanma
üzrə muxtar respublika turnirləri
təşkil edilmişdir. 
    Ümumilikdə, muxtar respublika
idmançıları ölkə birinciliklərində 84,
beynəlxalq turnirlərdə 83, dünya
çempionatlarında 2, Avropa çem-
pionatlarında 3 olmaqla, 172 medal
qazanmışlar.

    Argentinanın paytaxtı Buenos-
Ayresdə oktyabr ayının 6-da start
verilən Yeniyetmələrin 3-cü Olim-
piya oyunlarında ağır atletimiz –
85 kiloqram çəki dərəcəsində Tər-
menxan Babayev körpücük üzərinə
çıxıb.
    Naxçıvan Muxtar Respublikası
Gənclər və İdman Nazirliyinin nəz-
dində Şərur rayonunda fəaliyyət
göstərən ağır atletika bölməsinin
yetirməsi olan Tərmenxan Babayev
2002-ci ildə Naxçıvanda anadan
olub. Şəxsi məşqçisi Şəfi Hüsey-
novdur. Yeniyetmələr arasında Av-
ropa birinciliyinin ikiqat qalibi
(2017, 2018), 6 qat rekordçusudur.
    Olimpiya oyunlarında atletimiz
birdənqaldırma hərəkətində 142
kiloqramı ram edib və bu hərəkətdə
2-ci olub. Tərmenxan təkanla qal-
dırma hərəkətində də 174 kiloqra-

mın öhdəsindən gəlib və bu hərə-
kətdə 2-ci yeri tutub.
    Toplam 316 kiloqram nəticə ilə
Tərmenxan Babayev Yeniyetmə-
lərin Olimpiya oyunlarında 85 ki-
loqram çəki dərəcəsində “Gümüş”
medala layiq görülüb.

